
Сеитов Азамат Пўлатович – социология фанлари 

фанлари доктори, профессор, Ўзбекистон 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com


6 

М У Н Д А Р И Ж А  

07.00.00 – ТАРИХ ФАНЛАРИ 

Hamroyev Asliddin Umed o‘g‘li 
“GULSHANUL MULUK” (“SHOHLAR GULSHANI”) ASARI – MANG‘ITLAR HUKMRONLIGI DAVRI 
MUARRIXLIGI NAMUNASI  ...........................................................................................................................  13-18 

Ҳайитов Умед Яҳёевич 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

JAMOATCHILIK FIKRINI SHAKLLANTIRISHDA JAMOATCHILIK BILAN ALOQALARNING 
O'RNATISH 

  
Annotatsiya. OAV va mediamarkazlarni  harakatlantiruvchi,  ular  axborotlarini  dolzarblashtiruvchi kuch 

jamoatchilik fikri - pablik rileyshnz (PR)dir. O‘zbekistonda  Respublikasi  Prezidentining qarorlarida aks etgan 
Axborot xizmatlari faoliyatini  yanada takomillashtirishga alohida e’tibor qaratilgandir. Jamiyatimizning  OAV va 
mediamarkazlarga murojaatlarining yuqori ekanini  demokratik talablar tantanasiga bo‘lgan  ishonchi  sifatida  
qaralishi  mumkin.  Shu  bilan  birga,  milliy  matbuotni demokratlashtirish  va  modernizatsiyalash  borasida  jiddiy,  
innovatsion  o‘zgarishlar amalga oshirilishi kerakligi  va eng avvalo innovatsion tafakkurga, yangicha fikrlash va 
izlanishlarga moyil matbuot xodimlariga, mutaxassislarga ehtiyoj katta ekanligi ko‘rsatib o‘tilgan.  

Kalit so‘zlar:  Axborot  xizmati,  jamoatchilik  fikri,  Public  Relations,  demokratiya, aniq, haqqoniy 
axborotlar, gazeta, jurnal, radio, televideniye va internet, tadbirkor va biznesmenlar, innovatsion tafakkur. 

ESTABLISHING RELATIONS WITH THE PUBLIC IN THE FORMATION OF PUBLIC OPINION 
 
Abstract. The force that encourages the media and media centers to update their information is public 

opinion (PR). Particular attention is paid to the further improvement of the activities of  information  services,  
reflected  in  the  decrees  of  the  President  of  the  Republic  of Uzbekistan. The high attractiveness of our society 
in the media and media centers can be seen as  confidence  in  the  triumph  of  democratic  demands.  At  the  same  
time,  it  was  noted  that serious,  innovative  changes  are  needed  in  the  democratization  and  modernization  
of  the domestic press, and first of all, there is a great need for journalists and professionals inclined towards 
innovative thinking, innovative thinking and research.  

Keywords:  information  service,  public  opinion,  public  relations,  democracy,  accurate, truthful 
information, newspapers, magazines, radio, television and the Internet, entrepreneurs and businessmen, 
innovative thinking. 

 
 

Турсунова Шахноза Бекчановна 
Доцент кафедры «Узбекского языка и социальных наук»  

Ургенчского филиала ТАТУ 
 

УСТАНОВЛЕНИЕ СВЯЗЕЙ С ОБЩЕСТВЕННОСТЬЮ ПРИ ФОРМИРОВАНИИ 
ОБЩЕСТВЕННОГО МНЕНИЯ 

 
Аннотация. Силой, которая побуждает СМИ и медиацентры  обновлять  свою информацию,  

является  общественное  мнение (PR). Особое  внимание уделяется дальнейшему совершенствованию 
деятельности информационных служб, отраженной в указах  Президента  Республики  Узбекистан.  
Высокая  привлекательность  нашего общества  в  средствах  массовой  информации и медиацентрах 
может рассматриваться как уверенность в торжестве  демократических требований. В то же  время  было 

отмечено, что  необходимы  серьезные, новаторские  изменения  в  демократизации  и модернизации  
отечественной  прессы, и в первую очередь велика потребность  в журналистах  и  профессионалах,  
склонных  к  новаторскому мышлению,  новаторскому мышлению и исследованиям.  

Ключевые  слова:  информационная  служба,  общественное  мнение,  связи  с общественностью,  
демократия,  точная,  правдивая  информация,  газеты,  журналы, радио,  телевидение  и интернет,  
предприниматели  и  бизнесмены,  инновационное мышление. 

Kirish. Maʼlumki, soʻz erkinligini taʼminlash, axborot va ommaviy kommunikatsiyalar 

sohasini boshqarish tizimini qayta tashkil qilish, ijtimoiy-siyosiy va sotsial-iqtisodiy 

rivojlanishning muammoli masalalarini hal etishda ommaviy axborot vositalarning roli 

ahamiyat kasb etadi. Bu esa, oʻz navbatida, media makonda yuzaga kelayotgan chaqiriqlarga 

tezkorlik bilan munosib javob qaytarishni taqozo etadi. Davlatning siyosiy boshqaruvida 

avvalambor fuqarolar bilan qayta aloqaning toʻgʻri yoʻlga qoʻyilishi yuqori samaradorlik garovi 

hisoblanadi. Buning uchun aholiga amalga oshirilayotgan islohotlarning maqsadi, vazifalari va 

natijalari haqida tezkor, xolis va toʻliq axborot yetkazish, davlat organlari shaffofligini 

taʼminlash taqozo etiladi.  

Shu oʻrinda, Oʻzbekiston Respublikasi Prezidentining “Ommaviy axborot vositalari 

mustaqilligini taʼminlash hamda davlat organlari va tashkilotlari axborot xizmatlari faoliyatini 

rivojlantirish boʻyicha qoʻshimcha chora-tadbirlar toʻgʻrisida”gi 2019-yil 27-iyundagi PQ–4366-

son qarori bu oʻrinda amalga oshirilayotgan islohotlarning izchilligini koʻrsatadi. Davlat 

boshqaruvida jamoatchilik bilan aloqalarning oʻrni mavzusini tadqiq qilishning dolzarbligi 

ushbu sohaning nisbatan yangiligi, yoʻnalishda uchrab turgan muammolarga yangicha qarash 

bilan, shu jumladan PR menejmentning yangi texnologiyalarini qoʻllash orqali rivojlantirishni 

talab qilayotganligida koʻrinadi.  

Prezidentimiz Sh.M.Mirziyoyevning siyosati, tashabbuslari va amaliy dasturlari negizida 

ushbu prinsip yotganini sezish qiyin emas. Shuning uchun OAV va mediamarkazlarning xalq 

bilan muloqotning tarkibiy yoʻnalishi boʻlgan jamoatchilik bilan aloqalarini, ijtimoiy fikrning 

innovatsion xususiyatlari va ularning mediamakondagi oʻrni muhim ahamiyatga egadir. Chunki 

“matbuotning ijtimoiy mohiyati, asosiy funksiyalari nuqtai nazaridan qaraganda uning bosh 

xususiyati jamoatchilik fikrining ifodachisi ekanligida yaqqol koʻrinadi. Matbuot jamiyatning 

ijtimoiy siyosiy, iqtisodiy va madaniy-maʼnaviy hayotini aks ettirishi hamda ijtimoiy borliq 

bilan ijtimoiy ongning bir-biriga taʼsir koʻrsatishida faol harakat etuvchi omil vazifasini bajarar 

ekan, bu borada jamoatchilik fikriga tayanib ish koʻradi” [1]. 

Mavzuga oid adabiyotlarning tahlili. “Jamoatchilik fikri bilan hisoblashish masalasi 

uzoq yillar turli bahs-monozalarga sabab tarixiy manbalarda koʻp uchraydi. Bu gʻoyani 

miloddan oldin yashagan Suqrot ilgari surib, oʻz shogirdlarini haqiqatni bilishga undagan. U 

haqiqatni “bahs orqali, suhbat yoʻli bilan bilish, anglash mumkin, degan, suhbatda asosiy 

eʼtiborni inson ongi va tafakkurini tahlil qilishga qaratish zarurligini aytgan. Oʻz davrida bu usul 

“Suqrot usuli” deb atalgan” [2]. Zamonaviy tilda OAV va mediamarkazlarning jamoatchilik bilan 

aloqalari “Public Relations”, PR, piar deb ataladi.  

Mutaxassislar Public Relations rivojidagi bosqichni ikkiga ajratishadi; avvalo siyosiy 

faoliyat bilan bogʻliq dastlabki bosqich davlat hokimiyatidagi siyosat bilan bogʻliq boʻlgan. 

Shuning natijasi oʻlaroq AQSHdagi katta shaharlar korporatsiya va kompaniyalar xususiy 

korxonalari tadbirkorlar ishchilar fermerlar koʻpayib prezidentlik hokimiyati kuchaya bordi. 

https://doi.org/10.47390/SPR1342V4I3Y2024N88

Masalan 1830-yilga kelib Amerikada eng koʻp gazeta chop etilardi. Bu esa press – agent matbuot 

xodimi kabi lavozimlarni paydo boʻlishiga zamin boʻlgan. 1900-yilda Boston shahri markazidagi 

Pablik Rileyshiz matbuot boʻlimi tashkil etildi. 1910 – 1920-yillarda jamoatchilik bilan 

ishlashning koʻpirgan vaqti boʻldi. Gorgiy Pochensov fikri bilan aytganda: “Pablik Rileyshiz 

mutahasislashuvi savdo biznes sohasi bilan uyqash boʻldi.” 

1903-yilda amerikalik jurnalist jamoatchilik bilan ishlash yoʻnalishining otalaridan biri 

Ayvi Li “Tamoyillar haqida deklaratsiya” asrini yozib matbuot markazi xodimining faoliyatini 

jamoatchilikka yaqinlashtirdi. 1914 yilda Jan Rokfeller Ayvi Lining xizmatidan oʻz obroʻsini 

oshirishda foydalanadi, yaʼni Kolorado shaxtasida bir necha kishilar falokatga uchraydi hamda 

ishchilar qoʻzgʻolon koʻtarib ish tashlashadi. Rokfeller vaziyatdan foydalangan holda Ayvi 

Lining tavsiyasiga binoan falokat yuz bergan joyga yaʼni shaxtaga borib ishchilarning 

shikoyatini tinglaydi, jabrlangan shaxtyorlarning oilasiga har tomonlama yordam beradi. 

Ayniqsa shaxtyorlarning turli tadbirlarda ular bilan barobar qatnashadi. Xullas shunday qilib 

Rokfeller jamoat orasida yana oʻz mavqeyini oshirib oladi.  

XX asr 20 – 40 yillarida jamoatchilik bilan ishlash yoʻnalishi ilmiy jihatdan oʻz kuchiga 

ega boʻldi. 1923yilda Edvard Buliyzm “jamoatchilik fikrini tahlili” asari chop etilib , mazkur 

sohaning ilmiy oʻrganishga asos solindi. Xuddi shu yili Nyu — York universitetining tarkibida 

“Pablik Rileyshiz” kafedrasi ochildi. Edvard Buliyzm “Gʻoyalar tarjimai holi” kitobida shunday 

eslaydi: “men 1919 yilda dastlabki ofisimni ochganimda “Pablik axborot”,” Pablik Rileyshiz”, 

“Pablik menejer” atamalaridan voz kechib, “Pablik Rileyshiz maslahatchisi”ni tayin etdim. U 

mijozlarni fikrini tinglab jamoatchilik munosabatlarini tiklashga xizmat qila boshladi”. 

1930-yilga kelib Amerikadagi yirik kompaniyalar jumladan “General Motors” 

jamoatchilik bilan ishlashining muayyan lavozimiga ega boʻldi. AQSH da PR bilan 1953-yilda 

tashkil topgan Amerika axborot xizmati shugʻullandi. 

Pablik Rileyshizni muttasil tahlil etgan Smem Blek fikricha PR rivojlanishining ikkinchi 

bosqichi harbiy va mudofaa sohalari bilan bogʻliqdir. Ayniqsa Buyuk Britaniyada NALCO harbiy 

xizmatchilar va davlat xodimlarining oʻquv markazi tashkil etilishi Fransiya hukumatida 

alohida xodimlar hamda harbiy xizmatchilar uchun boʻlim ochilishi fikrimiz dalilidir. Garchand 

Yevropada mazkur soha amerikaliklar taʼsiri ostida rivojlanmagan boʻlsa ham har bir 

mamlakatning iqtisodiy siyosiy tuzumiga u turlicha taʼsir koʻrsatdi. Masalan 1950-yillardan 

boshlab Germaniyada tashkil topgan bu soha jamiyatning jipslashuviga bevosita taʼsir qiladi. 

Zero Albert taʼbiri bilan aytganda “Pablik Rileyshiz alohida” subyektlarning jamiyatdagi oʻrnini 

belgilashi borasida aniq, toʻgʻri ma'lumot olib, oʻz fikrining shakllanishiga ham xizmat qiladi.[1] 

1948-yil Angliyada jamoatchilik bilan aloqador faoliyati boʻyicha Britaniya instituti 

tashkil etilgan. Bu institut axborot xizmati ofitserlarini oʻqitish , xorijdagi Angliya 

elchixonalarida ishlayotgan diplomatlarning faoliyatini jamoatchilik bilan muvofiqlashtirish 

bilan shugʻullanadi. 

Fransiyada 1955-yil jamoatchilik bilan aloqalar boʻyicha jamiyat tashkil etilgandan soʻng 

oʻz rivojini boshladi hamda iqtisodiyot, savdo – sotiq, ishlab chiqarish sohalarida keng qoʻllanila 

boshladi. 1954-yil Rimda jamiyat bilan aloqalarni rivojlantirish markazi ochilgandan soʻng PR 

ga eʼtibor kuchaytirildi. 

Belgiyada 1953-yil jamoat bilan aloqalar jamiyati tashkil etildi. Bu omil Belgiyada jamoat 

bilan aloqalar sohasining rivojlanishiga sabab boʻldi. [2] 

Shuningdek, adabiyotlarni va ilmiy izlanishlar natijalarini oʻrganish koʻrsatadiki, 

matbuot bilan jamoatchilik bilan aloqalarining muhimligi, avvalo demokratiya, xalq 

hokimiyatchiligi prinsiplariga muvofiq kelgan, shuning uchun ularni pragmatizm tarafdorlari, 

tadbirkorlar va biznesmenlar qoʻllab-quvvatlagan. Pragmatistlar oʻz faoliyati va tovarlarining 

keng bozorga olib chiqishdan manfaatdor edilar, matbuotning targʻibot ishlari, 

kommunikatsion usullari ushbu manfaatga xizmat qilishi mumkin edi. Shu tariqa matbuot faqat 

gazeta, jurnal sahifalarigina emas, balki ishbilarmonlik va tadbirkorlikning muhim yoʻnalishi 

sifatida shakllandi. PR matbuotning jamoatchilik fikrini shakllantirish orqali ijtimoiy, siyosiy va 

maʼnaviy hayotga, keng maʼnoda esa, jamiyat taraqqiyotiga taʼsir etish imkoniyatlariga ega 

ekanini koʻrsatdi [3].  

Mutaxassislarning koʻrsatishicha, PR matbuotni 1) jamoatchilik fikrini oʻrganish va uni 

kuzatish; 2) jamoatchilik harakatini kuzatish; 3) tashkilot bilan jamoatchilik oʻrtasida ikki 

tomonlama manfaatni taʼminlashga xizmat qiladi. Shu sababli u “hokimiyat organlari va xalq, 

aholi va biznes, ishlab chiqaruvchilar va isteʼmolchilar, shaxslar va ijtimoiy guruhlar oʻrtasida 

aloqalar oʻrnatadi. Amalda PR demokratiya ravnaq topgan mamlakatlardagina rivojlanadi. Ayni 

vaqtda u demokratiyani rivojlantirishga ham xizmat qiladi. Bugungi kunga kelib esa piar 

dunyoviy fan sifatida keng quloch yoyayotganining boisi ham shunda. PR davlat tashkilotlari, 

qonun chiqaruvchi hamda ijro hokimiyatlari va jamoatchilik oʻrtasida aloqa oʻrnatishga yordam 

beradi. Ingliz olimi Sem Blek taʼbiri bilan aytganda: “Pablik Rileyshnz aniq, haqqoniy 

axborotlarga asoslangan, oʻzaro bir-birini tushunish toʻgʻrisidagi fan va sanʼatdir[4] .  

OAV va mediamarkazlarning jamoatchilik fikrini shakllantirishi, bu ular faoliyatidagi 

paradoksal hol, jamoatchilik fikriga tayanish, uni oʻz sahifalarida yoritish, dasturlarida 

namoyon etish, efirda eshittirish orqali roʻy beradi. Jamoatchilik fikri qolgan jamoalar fikrini 

shakllantiradi. OAV va mediamarkazlar ushbu fikrlarni bir-birlarini eshitishini, tinglashi va 

tushunishini uyushtiruvchi vositalarga aylanadi.  

OAV va keng jamoatchilik, ziyolilar, ayniqsa Axborot xizmatlari agentliklari bilan ijodiy 

hamkorlik har qanday muammoni operativ, sifatli va professional darajada yoritish imkonini 

beradi.  

Ilgʻor davlatlar tajribalarini oʻrganishdan maʼlumki, OAV oʻzining ilmiy, maʼrifiy 

funksiyalarini korporatsiyalar, mehnat jamoalari, muassasalar qoshidagi Axborot agentliklari 

orqali amalga oshiradi. Mazkur institutlarning gazetalar, jurnallar, radio, televideniye va 

internet bilan ijodiy aloqalarini oʻrnatuvchi maxsus xodimlari boʻladi, goho ular soni hatto 50 

nafargacha boradi. Har bir xodimning oʻz vazifasi bor, yaʼni biri gazeta jurnallarni, ikkinchisi 

radioni, uchinchisi telekoʻrsatuvlarni, toʻrtinchisi internetni kuzatib boradi, institut hayotiga 

taalluqli yoki u uchun zarur axborotlarni toʻplaydi, oʻrganadi, rahbariyatga yetkazadi. Ayni 

paytda ular oʻz axborotlarini, reklama yoki faoliyatiga oid yangiliklarni OAV orqali tarqatadi. 

Bugun respublikamizdagi qator yetakchi tashkilotlarda uchtadan shunday xodim faoliyat 

yuritmoqda[5]. Ayni paytda davlat organlariga axborot kommunikatsiya texnologiyalarini joriy 

qilish va OAV bilan davlat idoralari oʻrtasidagi muloqotni uzluksiz jarayonga aylantirishga 

xizmat qilmoqda. Shu kunga qadar ochiq portalga 149 ta davlat idoralari tomonidan 11 

mingdan ortiq maʼlumotlar toʻplami joylashtirilgan boʻlib, ulardan foydalanuvchilar soni 7,5 

million kishidan ortiq [6]. 

Tahlil va natijalar. OAV soʻz erkinligining ifodachisi. Barcha mediamarkazlar 

demokratik tamoyillar nuqtayi nazaridan baholanadi. AQSHdagi Xalqaro kommunikatsiya va 

tashqi aloqalar instituti mutaxassisi M.Sallivan fikriga koʻra: “Axborot xizmatiga hukumatning 

sadaqasi yoki uning taʼsirchanlik koʻrsatkichi sifatida emas, balki erkin jamiyat tabiatidan va 

davlatning fuqaroga munosabatidan kelib chiqadigan narsa sifatida qarash kerak.  

OAV, matbuot va demokratiya masalalari respublikamizda mudom dolzarb boʻlib 

kelgan. Bu boradagi fikrlar ziddiyatli, goho esa tanqidiy xususiyatiga ega. Axborot va ommaviy 

kommunikatsiyalar agentligi direktorining birinchi oʻrinbosari D.Saidjonov deydi: “Men bu 

sohada 2009-yildan beri faoliyat yuritaman va shu bois yuz berayotgan oʻzgarishlarga baho 

bera olaman. 2016-yilgacha bizda kuchli OAV yoʻq edi. Hamma axborot koʻrardi, davlat asosiy 

axborot tarqatuvchi edi. Oʻsha paytlarda biz chet el OAV taʼsirida edik. Bugun esa vaziyat 

boshqacha bugun jurnalistlarimiz va blogerlarimiz faoliyati kuchaydi hamda Gʻarb yoki boshqa 

chet el ommaviy axborot vositalari bu raqobatda yutqazdi. Agar ushbu ochiqlik va soʻz erkinligi 

davom etmasa, axborot makonimizni yana boshqalarga berib qoʻyishimiz mumkin. Shu bois 

2019-yilda axborot xizmatlari faoliyati tiklandi. Maqsad boʻlayotgan oʻzgarishlar, biror 

muammo haqida obyektiv munosabatni xalqqa ochiq yetkazish. AOKA vakolatli davlat organi 

sifatida axborotlar xizmatlari faoliyatiga turlicha baho berish mumkin, lekin ularga eng 

munosib bahoni jurnalistlar va blogerlar beradi” [7]. Mutaxassis, masʼul xodimning soʻzlariga 

ishonmaslik mumkin emas.  

Oʻtgan oʻn yilliklarda “Sharqona demokratiya” bayrogʻi ostida OAV davlat 

xizmatchilariga aylantirilgan edi, xalq bilan muloqot davlat idoralari xohish va istaklariga 

muvofiq uyushtirilgan. Davlat nashrlariga aylantirilgan gazeta, jurnallarga ixtiyoriy majburiy 

obuna boʻlish tartibi oʻrnatilgan. Rahbariyatga tegib ketadigan maqola chop etilsa masʼul 

muharrir tergovga chaqirilgan. Oʻzbekistonda xizmat koʻrsatgan jurnalist, Oliy Majlis deputati 

Safar Ostonov deydi: “Mustaqillikka erishilgach, senzura yoʻq qilindi. Ammo matbuot, 

jurnalistika nimaligini umuman tushunmaydigan turli darajadagi rahbarlar uzoq vaqt ommaviy 

axborot vositalari faoliyatiga asossiz aralashib, yuragimizni qon qilib, asabimizni yemirib 

kelishdi”[8]. Shunga yaqin fikrlarni biz Respublikamizdagi taniqli jurnalistlar, mutaxassislar va 

ijodkorlardan I.G‘afurov, X.Do‘stmuhamedov, E.A’zam, A.Meliboyev, M.Umrzoqov, S.Hakim, 

H.Ermatov, N.Jalil, A.Ko‘chimov, K.Bahriyev, U.Hamdam, I.Sulton, M.Toir, S.Saidning “Ishonch”, 

“Milliy tiklanish”, “XXI asr”, “Hurriyat”, “Xalq soʻzi”, “Oʻzbekiston ovozi”, “Oʻzbekiston adabiyoti 

va sanʼati”, “Oila va jamiyat”, “Kitob olami” kabi gazetalardagi maqolalari va asrlarida ham 

kuzatamiz[9]. 

Demokratiya sharoitida hukumat uchun, u qanday boshqarayotgani toʻgʻrisidagi 

axborotni ommaga yetkazishdan ham koʻra nima tabiiyroq boʻlishi mumkin? Demokratik 

jamiyatda matbuot bilan muloqot, bu burch!”[10].  

Xulosa va takliflar. Biz jamoatchilik bilan aloqa qilar ekanmiz, shu aloqa samarali 

boʻlishi uchun jamoatchilikning ijtimoiy fikrini muttasil oʻrganib borishimiz kerak. PR xodimi 

ijtimoiy fikrning ichiga kirib borishi zarur. Odamlar nima haqida oʻylayapti, ularning faoliyati 

haqida qanday fikrlarga ega va hokazolar.  

Keng auditoriya turli toifa kishilaridan iborat boʻlishi mumkin, yaʼni, maktab 

oʻquvchilari, talabalar, ziyolilar, ishchilar, dehqonlar va boshqa kasb egalari. Ularning saviyasi, 

tushunish darajasi har xil. PR xodimi hammaga tushunarli, ommabop soʻzlar, iboralar bilan 

xalqona tilda gapirishi, axborot tarqatishi zarur. Jamoatchilikka mos ravishda fikr bildirishgina 

ijobiy samara berishi mumkin. Bu – auditoriyani ilmiy oʻrganish demakdir. Jamoatchilik bilan 

aloqalar sohasida faoliyat koʻrsatgan kishi katta ishonchga sazovor boʻladi. Bu jamoatchilikning 

ijtimoiy vaziyati ilmiy tadqiq etilgan, sinalgan usullar bilan oʻrganish hosilasidir. Sotsiologiya, 

ijtimoiy psixologiya usullari hamda boshqa fanlar bilan jamoatchilikni va ijtimoiy vaziyatni 

oʻrganib, oʻsha toʻplagan bilim va tajribalari asosida harakatlar dasturini yaratishi mumkin. Bu 

borada xayolparastlik, parishonxotirlik qilish, har xil his-hayajon va boshqa havoyi gaplar 

ketmaydi. Aniq ilmiy yondashuv kerak. Buning uchun eng avvalo jamiyatni, jamoatchilik fikrini 

oʻrganish shart. 

Jamoatchilik bilan aloqalar shunday murakkab fanki, unda tarix, falsafa, sotsiologiya, 

pedagogika, siyosatshunoslik, etika, estetika va hokazo fanlar mujassamdir. Mazkur fanlar 

mudom bir-biri bilan juda chambarchas. Demak, AX xodimlari birinchi galda tegishli sohaga oid 

fanlarni va jurnalistika bilan bir qatorda falsafa, sotsiologiya, siyosatshunoslik fanlarini ham 

puxta bilishi joiz. Kamida toʻrt-besh sohani bilmagan odam AX xodimi, shu sohaning 

mutaxassisi boʻlishi juda qiyin. Jamoatchilik fikrini oʻrganish uchun avvalo uni kuzatish zarur. 

Xoʻsh, piarga qanday informatsiyalar zarur? Bu masalada, kerak boʻlsa, PR xodimining oʻzi 

jamoatchilikda biror fikr uygʻotishi mumkin. Fikr uygʻondimi, endi u odamlarning fikrlari bilan 

yanada boyiydi.  

Shunday ekan, OAV va mediamarkazlarni harakatlantiruvchi, ular axborotlarini 

dolzarblashtiruvchi kuch jamoatchilik fikri, pablik rileyshnz (PR)dir. Oʻzbekistonda matbuot 

soʻziga ishonish kuchli, kishilarimiz OAV va mediamarkazlarga murojaatlarining yuqori ekanini 

demokratik talablar tantanasiga boʻlgan ishonchi sifatida qaralishi mumkin. Shu bilan birga, 

milliy matbuotni demokratlashtirish va modernizatsiyalash borasida jiddiy, innovatsion 

oʻzgarishlar amalga oshirilishi kerak. Eng avvalo innovatsion tafakkurga, yangicha fikrlash va 

izlanishlarga moyil matbuot xodimlariga, mutaxassislarga ehtiyoj katta.  

